
karang loe boleh poelang sadja doeloe, dan pergi tjari boedjang; kaloe itoe boedjang soeda dapet, goea nanti lantas kasi itoe doeit“.

„Baek, tapi sekarang kasi toh tambahnja sadja jang baba maoe kasi presen sama saia.“

„Koerang adjar, siapa jang kata maoe kasi presen sama loe?“

„Hala," kata Emot sembari menjengir.

Kek-soen, jang baroe habis kantongin oewang doewa riboe lebi di medja djoedi, lantas djadi tertawa meliat klakoeannja itoe prampoean toewa. Laloe ia rogo sakoe, dan kaloearken satoe lembar oewang kertas dari sapoeloe roepiah.

Emot lantas samboetin itoe dengen girang dan dengen membilang banjak trima kasi, kamoedian toewa bangka itoe lantas maoe berlaloe, tapi Kek-soen sigra tahan padanja, seraja berkata :

„Besok dapet boedjang atawa kaga loe misti dateng ka mari temanin nona Soan, sebab loe taoe : goea toh misti pergi kerdja.“

Habis bitjara begitoe, laki-laki itoe lantas masoek ka dalem roemah dan mengoentji pintoe. Kamoedian dengen indap-indap ia masoek ka kamar, dimana dengen napsoe berkobar betoel sadja ia dapetken nona Soan jang masi teroes kamoeroep diatas pembaringan dengen menggeros.

Dalem sakedjep itoe Kek-soen rasaken dirinja seperti tida ada di doenia lagi. Itoe waktoe antero doe-

